Геометриядән дәрес план-конспекты.

Өчпочмакларның почмаклары суммасы.
Тема:  өчпочмакларның почмаклары суммасы.

Максат: Укучыларны өчпочмакның почмаклары суммасы турындагы теорема белән таныштыру, теоремадан нәтиҗә чыгару. 

Яңа материалны кулланып, мәсьәләләр чишү күнекмәсен ныгыту;

Укучыларның мөстәкыйль фикерләү сәләтен , математик сөйләм телен үстерү;

Пөхтәлек сыйфатын беркетү өстендә эшне дәвам итү.

Материал :  

Җиһазлау: линейка, транспортир, өчпочмак модельләре.

Дәрес барышы.

I. Дәресне оештыру.

Укучыларны дәреснең максатын белән таныштыру.

II. Терәк белемнәрне актуальләштерү. Өй эшләрен тикшерү.

Сораулар: 

1) Ике параллель турыны кисүче туры нинди почмаклар төзи? Аларның нинди үзлекләрен беләсез?

2) Бу нинди прибор? Ул нәрсә өчен, ничек кулланыла?(транспортир) 

3)Минем кулда нинди фигура?(өчпочмак)

4) Нәрсә соң ул өчпочмак?(билгеләмә)

5) Аның нинди элементлары бар?(түбә, почмак, як)

III. Яңа материал бирү.

1. Сез һәммәгез бу дәрескә өегездә 4 төрле өчпочмак сызып, аларның һәрберсенең почмакларын транспортир ярдәмендә үлчәп алып килдегез. Ә хәзер һәр өчпочмакның почмакларын аерым-аерым кушыгыз әле. Кемдә нинди нәтиҗәләр килеп чыкты? (Укучыларның фикерләре тыңланыла)
2. Өчпочмакларның почмаклары суммасы 180º тигез дигән фаразны исбатлап карыйк әле.

Теорема:   Өчпочмакларның почмаклары суммасы 180º тигез була.
Исбатлау:  АВС өчпочмагы бирелсен. В аша АС турысына параллель итеп туры 

Д            В      үткәрәбез. Хәзер ВС турысының төрле ягында ятарлык итеп А һәм Д нокталарын билгелик. АС һәм ВД параллель турылар һәм ВС кисүчесе белән ясалган эчке аркылы ятучы почмаклар буларак, ДВС һәм АСВ  почмаклары тигез. Шуңа күрә, өчпочмакның В һәм С түбәләре 

С                          А

янындагы почмакларының суммасы АВД почмагына тигез.
Ә өчпочмакның барлык өч почмагының суммасы АВД һәм ВАС почмакларының суммасына тигез. Бу почмаклар АС һәм ВД параллель турылары һәм АВ кисүче өчен эчке якташ почмаклар булганга күрә, аларның суммасы 180º  ка тигез була. 

(Бер бала исбатлауны кабатлап чыга )

Конспект язу:

Бирелә: Δ АВС

Исбатларга: 

Исбатлау: 1) АС║ВД

2) ВС яссылыкны 2 ярымъяссылыкка бүлә. А һәм Д төрле ярымъяссылыкларда ята.

3) АС║ВД → 

(эчке якташ почмаклар, чөнки АС║ВД).

Сорау: Өчпочмакның ике почмагы җәенке була аламы? Сызып карагыз.

Димәк, нәтиҗә: Теләсә нинди өчпочмакның һич югында ике почмагы кысынкы була.

Чынлап та, бер почмагы гына кысынкы яки кысынкы почмаклары юк дип уйлыйк. Ул вакытта, бу өчпочмакның һәркайсы почмагы 900 тан кечерәк булмаган ике почмагы булырга тиеш. Бу ике почмакның суммасы 1800 тан кечерәк түгел. Моның булуы мөмкин түгел, чөнки өчпочмакның почмаклары суммасы 1800ка тигез.

IV. Яңа материалны ныгыту.

Мәсьәләләр чишү. №18, 19(а), 22(а,б)

V. Дәрескә йомгак ясау. Билгеләр кую.
VI. Өйгә эш бирү. 

